
రామేశ్వరమాహాత్మ్యము











		
నట్ల వారును గరుడానిలవేగులై

        నలుగడనున్న కానలకు నేఁగి

గిరులును దరులును గిరిశృంగములుఁ దరు,

        శాఖలు దారుపాషాణతతులు

దృణభారములు సారె దెచ్చిన వానిని

        గైకొని యల విశ్వకర్మసుతుఁడు



	 







	గీ.	
నలుఁడు మున్నీటిపైఁ జేర్చి నిలిపి శిల్ప 

సమయపద్ధతి దశయోజనములు పరుపు

నెమ్మి శతయోజనంబులు నిడుపు నమర

సేతు వొనరించె నధికసుస్థిరము గాఁగఁ.

	క.	
బుధులు నుతింపఁగ లవణాం

బుధిపైఁ గట్టించెఁ బదిలముగ రాఘవుఁ డి

వ్విధమున సేతువు లంకా

పథిగానలముఖ్యకీశవర్యులచేతన్.

	గీ.	
ఇట్టి సేతువునకుఁ జని యెట్టిపాప

కర్ములును ముక్తదోషులై ధర్మయుక్తి

నఖిలవాంఛితభోగంబు లనుభవించి

ముక్తిఁ గాంతురు తాపసముఖ్యులార.

	క.	
దానతపోవ్రతహోమవి

ధానంబులచేఁ బ్రసన్నతం జెందఁడు గౌ

రీనాయకుండు సేతు

స్నానంబునఁ జెందుకరణి సన్మునులారా.

	క.	
భానునితేజముతోడ స

మానంబగు తేజమొకటి మఱి లేనిగతిన్

జ్ఞానప్రదమగు సేతు

స్నానమునకు సాటి పుణ్యచయ మున్నదియే.

		 ఈ పేజీలో చివరి మార్పు 2 నవంబరు 2021న 22:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

